
BANDOA

UDALAREN BASOETATIK ATERATAKO SU-EGURRA ZOZKETA BIDEZ ESLEITZEA

IZARO ELORZA ARREGUIK, Onatiko alkate naizen aldetik, legeek ematen dizkidaten eskumenez
baliatuz, honako hau

AGINTZEN DUT:

1. Esleipena egiten duen erakundea
Erakundea: Onatiko Udala.

Espedientearen arduraduna: Ingurumen Saila.
2. Xedea

Bando honen xedea da Ofatiko Udalaren basoetatik ateratako egurra etxeko su-egur gisa
erabiltzeko esleitzea, zozketa bidez eta bando honetan ezarritako baldintzen arabera.

3.- Aurrekariak

2026ko otsailaren 23ko Alkate Dekretu bidez, 2.059.3 Artia H.0. mendiaren 2 unadetako (ART-
B19 eta ART-B27) zati batzuetan “erabateko mozketa” bidezko baso-aprobetxamendua esleitu
zitzaion Torza trabajos forestales SL enpresari.

Lan horien artean, B-27 unadako haritz amerikarra (Q.Rubra) Udalak su-egur bezala banatu
ahal izateko, zuhaitzak botatzeko, 5 m-tan mozteko eta egur-parkean uzteko lanak egin
beharra jaso zen.

Baldintza pleguak Quercus rubra espeziearen 792 oin botatzea aurreikusten zuen, 312,49 m®ko
(390 Tn).

Egur parkean neurtutakoaren arabera, 956 estereo daude, hortaz, 40 bat bidai daude, 12 Tn
ingurukoak.

4.- Egurraren ezaugarriak

Lurgorrita inguruko basoan, 1984. urte inguruan landatutako haritz amerikarra da nagusi,
nahiz eta bertako haritz batzuk ere badauden. Zuhaitzek 20 eta 30 metro arteko garaiera dute.

Baso-lanetatik ateratako egurra enborretan banatuko da, moztu eta zatitu gabe, bost metro
inguruko luzeran.

5.- Su-egurraren prezioa

Su-egurra eskatzailearen baserrian edo etxebizitzaren inguruan utziko da, deskarga egiteko
baldintza egokiak betetzen badira. Prezioak honako hauek izango dira:

e 12 tonako lotea: 600 euro, BEZa barne.
e 6 tonako lotea: 400 euro, BEZa barne.

6.- Tramitazioa, jardunbidea eta esleipen modua
a) Tramitazioa: arrunta.

b) Onuradunak: Onatiko udalerrian erroldatuta dauden auzotarrak, baldin eta ORatiko landa-
eremuko baserri edo etxebizitza baten jabeak edo errentariak badira. Esleitutako egurra
norberaren edo etxeko kontsumorako erabili beharko dute.

c) Esleipen-prozedura: aurkeztutako eta baldintzak betetzen dituzten eskaeren artean zozketa
egingo da, eskuragarri dagoen egurra agortu arte.

Oro har, baserri edo etxebizitza bakoitzari lote bakarra esleituko zaio. Hala ere, egurra banatu
ondoren soberakinik geratzen bada, lote gehigarriak esleitu ahal izango dira.

d) Esleitzeko modua: zozketa publikoa.
7.- Behin-behineko bermea

Zozketan aukeratutako pertsonek, egurra jaso ahal izateko, dagokion zenbatekoa aurrez
ordaindu beharko dute, ondorengo kontu hauetako batean:

Kutxabank: 2095.5057.43.1060024766

Laboral Kutxa: 3035.0005.36.0050900035

Ordainketa-kontzeptuan, onuradunaren izen-abizenak eta «su-egurra» adierazi beharko dira.
8.- Behin-betiko bermea

Ez da eskatzen
9.- Dokumentazioa eta informazioa eskuratzea

Eskaerak egiteko modua aurrez aurre HAZ bulegoan edo erregistro elektronikoaren bitartez:

https://uzt.gipuzkoa.eus/WAS/AYTO/USCServicioCiudadanoVer15WEB/home.do?ayto=059.

10.-Esleipendunak bete beharreko baldintza bereziak
Su-egurra eskuratzeko, eskatzaileek honako baldintza hauek bete beharko dituzte:
a) Onatiko udalerrian erroldatuta egotea.

b) Esleitutako egurra norberaren edo etxeko kontsumorako erabiltzea. Beraz, debekatuta
dago egurra saltzea edo merkataritza-xedeetarako erabiltzea.

c) Egurra deskargatzeko eta gordetzeko behar adinako espazioa izatea, bai eta kamioia
bertara iristeko baldintza egokiak ere.

d) Garraioa eta deskarga egin ahal izateko, Udalak ezarritako baldintzak betetzea.

e) Eskaera-orrian zehaztea zein baserri edo etxebizitzatarako eskatzen den egurra.

Baserri edo etxebizitza bakoitzeko eskaera bakarra hartuko da kontuan zozketan, eskaera bat
baino gehiago aurkeztu arren. Horrenbestez, baserri edo etxebizitza bakoitzak lote bakarra
eskuratu ahal izango du, oro har. Baldintza hori egiaztatzeko, Ofiatiko Udalak erroldako datuak
kontsultatuko ditu.

Esleitutako egurra zuzenean erabili beharko da norberaren edo etxeko kontsumorako.
Debekatuta dago egurra saltzea edo hirugarrenei merkataritza-xedez lagatzea.

11.-Egurra banatzeko prozedura

Ofatiko Udalak garraio-zerbitzua kontratatuko du, esleitutako su-egurra onuradunaren
baserri edo etxebizitzaren inguruan horretarako egokitutako tokira eramateko eta bertan
deskargatzeko.

Onuradunak egurra jasotzeko eta kamioiak bertara iristeko behar adinako espazioa bermatu
beharko du. Deskarga egiteko tokia egokia ez bada edo kamioia bertara iristeko baldintzak
betetzen ez badira, banaketa ezin izango da baldintza horietan egin.

Egurra banatu aurretik, garraio-zerbitzuaren arduraduna onuradunarekin harremanetan
jarriko da telefonoz, gutxienez 24 ordu lehenago.

Eskaera aurkeztean, eskatzaileak baimena ematen du bere telefono-zenbakia garraio-
zerbitzuaren arduradunari helarazteko, egurraren banaketa koordinatzeko behar den
neurrian.

12.- Eskaintzen edo parte hartzeko eskabideen aurkezpena
a. Aurkezteko azken eguna: urriaren 30.

b. Aurkeztu beharreko dokumentazioa: eskaera-orria. Dokumentuan zehaztu beharko da su-
egurra zein baserri edo etxebizitzatarako eskatzen den.

c. Aurkezteko lekua:

- Erakundea: Onatiko Udaleko Erregistro Orokorra
- Helbidea: Foruen Enparantza 1

- Herria eta posta-kodea: Onati 20560

13.- Eskaeren zozketa

a. Erakundea: Ofatiko Udala

b. Helbidea: Foruen Enparantza 1.

c. Herria: Ofati.

d. Eguna: azaroaren 6an, goizeko 10etan Udal Osoko Bilkura aretoan.

Horrela agindu eta jakinarazten dut Ofatin, sinadura digitalean ageri den datan.

Alkateak
Ofiatika Udala ONATIKO

